
				এই পাতাটির মুদ্রণ সংশোধন করা প্রয়োজন। 
রায় বাহাদুর কালীপদ সরকার
কালীপদ সরকার মহাশয়দিগের আদিবাস-বাঁকুড়া জেলার অন্তৰ্গত গোপালনগর গ্রামে। এই গ্রামটী পূর্বে বৰ্দ্ধমান জেলার অন্তভুক্তি ছিল ।
কায়স্থ কুলতিলক ৬/বৃন্দাবনচন্দ্র সরকার মহাশয় কালীপাদের পিতামহ । ইনি বৰ্দ্ধমান জেলার সোণামুখীর জঙ্গল-বিভাগের দারোগ ছিলেন । ইনি একজন ঘোর তান্ত্রিক ছিলেন । ইনি প্ৰত্যহ হোমাৰ্চনাদি না করিয়া জলগ্ৰহণ করিতেন না। এমন কোন পূজাৰ্চনা ছিল না। যাহা ভক্তি-ভরে সম্পন্ন না করিতেন । ইনি দীন-দুঃখীর অভাব-মোচনে সর্বদা প্ৰস্তুত ছিলেন ।
বৃন্দাবনচন্দ্রের পাঁচ পুত্র। প্ৰথম বেণীমাধব, দ্বিতীয় জয়নারায়ণ, তৃতীয় হারাধন, চতুর্থ রামনারায়ণ ও পঞ্চম জগৎনারায়ণ ।
বেণীমাধব বিশেষ উচ্চ শিক্ষা প্ৰাপ্ত হয়েন নাই। দ্বিতীয় জয়নারায়ণে মহাপুরুষ বৃন্দাবনচন্দ্রের চরিত্রের পূর্বাভাস বিকশিত হইয়াছিল। ইনি ছোটনাগপুর বিভাগের হাজারিবাগ জেলার আবগারী বিভাগের ইনিস্পেক্টর ছিলেন। ইহার কৰ্ত্তব্যপরায়ণতা ও ন্যায়পরায়ণতায় মুগ্ধ হইয়া সরকার বাহাদুর ইহাকে উক্ত জিলায় শ্ৰীরামপুর কোর্ট অব ওয়ার্ডস ষ্টেটের ম্যানেজারী পদও দেন। এই উভয় কাৰ্য্য জয়নারায়ণ বিশেষ দক্ষতার সহিত পরিচালনা করেন । কিন্তু উভয় কাৰ্য্য একত্রে ন্যায়পরায়ণতার সহিত সম্পাদনা করিতে তাহাকে ঘে। কঠোর পরিশ্রম করিতে হয় তাহাতে তাহার স্বাস্থ্যভঙ্গ হওয়ায় ৫০ বৎসর বয়সে তাহাকে পেন্সন গ্ৰহণ করিতে হয়। জয়নারায়ণ অতি অমায়িক লোক ছিলেন। তিনিও পিতার ন্যায় তান্ত্রিক ছিলেন। তিনি প্ৰত্যহ জপ ও পূজাৰ্চনা করিতেন।

